
AGENDA 21�

Agenda 21en markoan, iragan astean aurkeztu zuten; «herritarren partaidetza»
bultzatuko du proiektuak eta herriaren etorkizuneko eredua finkatuko du

Tolosa 2015 proiektua aurkeztu zuten, iragan astean, etorkizunean lortu nahi den herria aztertzeko. J. SAIZAR

NOELIA LATABURU

Jasangarritasunarekin bat da-
torren herri eredua eraikitzeko
estrategia baten beharra bil-
tzen duen proiektua aurkeztu
zuten, iragan astean, Tolosako
udal teknikariek: Tolosa 2015,
hain zuzen ere. Helburua
«Agenda 21en esperientziatik
eta 750. urteurrenak erakutsi-
takoetatik abiatuta, aurrera be-
girako hausnarketa irekia egi-
tea da, Tolosaren etorkizunari
buruz eta haren erronka eta
aukerai buruz».

Agenda 21en markoan aur-
keztutako proiektu honen ar-
datz ingurumenaren, gizartea-
ren eta ekonomiaren jasanga-
rritasuna izango dira; hau da,
ingurumenari errespetua iza-
tea, justiziaren eta berdintasun
sozialaren alde egitea eta ore-
ka eta barietatea erreferente
izatea.

Proiektua egikaritzeko azter-
tu dituzten datuen arabera,
«Tolosak baldintza egokiak

ditu lanean jarraitzeko gaita-
sun berezia ematen diena, bai
eta erronka berriei arpegia
emateko ere, beti ere jasanga-
rritasunaren bidean».

Udal teknikariek «herrita-
rren partaidetzaren garran-
tzia» azpimarratu zuten uneoro
aurkezpen ekitaldian. «2015-
erako nahi dugun Tolosa lor-
tzeko proiektu honek Udalaren
eta biztanlegoaren arteko el-
karlana eskatzen du, norberak
bere arduren baitan». Bestal-
de, egutegi zehatza proposatu
dute Udaletik, txostenean
ondo zehaztuta dagoena.

Bertaratuen proposamenak

Bilerara bertaratu zirenek ere
hitza hartzeko aukera izan zu-
ten, bertan aurkeztutakoaren
harira. Batetik,Amaroz auzo el-
karteko ordezkariek lan mahai
bat osatzeko proposamena
plazaratu zuten, «parte hartu
nahi duten herritarrek osatua,
egokitzat jotzen diren udal tek-
nikari eta ordezkari politikoe-
kin batera». Irakasleen ordez-
karitzak, bestetik, egutegiaren
kexu azaldu ziren, «estuegia
baita proiektu egokia aurrera
eramateko».

Azalpen hauen ondoren, pu-
blikoaren artean zegoen Tolo-
sako alkate Jokin Bildarratzek
hainbat konpromiso hartu zi-
tuen. «Amaroz Auzo Elkarteak
propostutako lan mahaia onar-
tuko dugu, egutegia guztion
beharretara moldatuko dugu
eta lanean hasteko edukiak az-
tertuko ditugu».

LANPOSTUAK
Haur eskolak. Haurren zaintzaile eta
hezitzaile postuak bete behar dituzte.
943 31 37 82. 
Garbitzaileak. Hurrengo deialdiak
udaletarako eta ikastetxeetarako.
Informazioa doan: 943 31 37 82. 

Administrari laguntzaileak.
Beasain, Bergara, Soraluze, Mutriku,
Zizurkil, Mendaro, Anoeta. Udalek
administrari laguntzaile postuak bete
behar dituzte. Informazioa doan. 
943 31 37 82.
Bezeroen arreta. Aireportuetarako

plazak libre. 943 31 37 82.
Gidariak. Eusko Jaurlaritzarako eta
udaletarako behar dira. 943 31 37 82.
Udalak. Lorezainak, elektrizistak,
iturginak, administrari laguntzaileak,
atezainak. Udaletarako postu horiek
bete behar dituzte. 943 31 37 82.

Sukaldariak. Sukaldariak eta
sukaldeko laguntzaileak behar dira
egoitza, erietxe eta ikastetxeetarako.
943 31 37 82. 
Lanpostuak. Igeltsero, elektrizista,
iturgin, pintore lanpostuak.
Udaletarako plazak libre.

943 31 37 82.
Gipuzkoako Foru Aldundia.
Sukaldari laguntzaileak, obra
zaindariak, gidariak, zaintzaileak,
basozainak, laborategi teknikariak,
garbitzaileak behar ditu.
943 31 37 82.

iragarki laburrak�

GIZARTEA�

Hirukidek
ludoteka antolatu
du, udarako
Hirukidek ludoteka zerbi-
tzua eskainiko du udan,
Gainberrin. Ludotekako ar-
duradunek jolasak, eskula-
nak, irteerak eta igerilekua
moduko ekintzak antolatu di-
tuzte. Ordutegia 09:00etatik
13:00etara izango da,eta jan-
gela zerbitzua erabiltzen du-
tenentzat 14:00ak arte luza-
tuko da. Izen-ematea Hiruki-
de ikastetxeko idazkaritzetan
egin daiteke.

GIZARTEA�

Ekitaldi gehiago
Adinekoen
Astearen harira
Iurreamendi egoitzak antola-
tu duen Adinekoen Asteak
aurrera darrai. Hala, gaur ere
ekitaldi bete egun izango
dute. 10:30ean mezarekin
emango diote hasiera eguna-
ri. Ondoren, 11:00etatik au-
rrera, galderen lehiaketa
egingo dute eta, ondoren, sa-
rien banaketa burutuko dute.
Amaitzeko, 17:00ak aldera,
txokolatada egingo dute lo-
rategian.

ZINE-KLUBA�

‘Como una
imagen’ filma,
gaur zine-klubean
Gaur, Tolosako Kultur Etxeko
aretoan, 21:30etik aurrera,
zine-klubaren saio berri bat
eskainiko dute, Agnes Jaoui
zuzendariaren Como una
imagen filma, hain zuzen ere.
Istorioak Lolita ikasle fran-
tziarraren bizitza kontatzen
du. 20 urte ditu Lolitak eta
duen gizentasunak arazoak
ekartzen dizkio. Cannes-en
gidoi onenari saria jaso zuen
filmak, 2004. urtean.

KULTURA�

Migel Anjel
Oriberen
eskulturak ikusgai
Iragan ostiraletik datorren
hilabeteko lehen egunera bi-
tarte, Migel Angel Oribe es-
kulturgilearen eskulturak
ikusgai dituzte, Tolosako
Aranburu jauregian. Aterpe-
ak izeneko lana aurkezten du
egileak. Aranburu Jauregia
bisitatatu nahi dutenentzat,
ordutegia, arratsaldez,
17:30etik 20:30era da egune-
ro, jaiegun eta astelehenetan
izan ezik.

ZINEMA�

‘Laburrada’, etzi,
Amarozko auzo
etxean
Aurreko urteetako arrakas-
tari jarraiki eta jendearen es-
kaerari men eginez, Amaroz
auzoan Laburrada antolatu
dute, laburmetraien emanal-
dia, hain zuzen ere. Aipatu
ikuskizuna etzi egingo dute,
larunbatarekin, 20:00etatik
aurrera. Amarozko Auzo El-
karteak antolatu du ekitaldia
eta Amarozko auzo etxean
eskainiko dituzte film labu-
rrak.

ESTI EZEIZA

2005-2006 denboraldia amaitu
da dagoeneko, eta Tolosak lan
handia egin du jardunaldi ho-
rietan guztietan. Hirugarren
Mailan jokatu dute berriro es-
kualdekoek, eta 12. postuan
amaitzea lortu dute.

Denboraldia indartsu eta ilu-
sioz hasi bazituzten ere, amaie-
rarako gauzak zailtzen joan zi-
tzaizkien. Orain Promozioko
taldeek egingo dituzten emai-
tzen zain daude, mailan man-
tenduko diren ala ez jakiteko.

Nahiz eta talde honentzat le-
hendabiziko urtea izan Hiruga-
rren Mailan, futbolari hauek
urte ugari daramatzate elka-
rrekin. Bestalde, entrenatzaile
Jose Manuel Luluaga Lulu tolo-
sarra izan dute; hau ere estrai-
nekoz aritu da halako talde bat
entrenatzen. Eta orain, denbo-
raldia amaitu dela, bere lana
uztea erabaki du.

TOLOSA�

12. geratu da, eta orain promoziokoen emaitzen zain dago  

2005-2006 denboraldiko Tolosa CFko Hirugarren Mailako jokalariak, aurkezpenean. LEIRE MONTES

ANJEL ALKAIN
AKTOREA

«Gertuko gauzak dira
maiteenak»

«Garrantzitsua
izango ez da, ba!
Eta arrazoia...
gehiagotan esan
izan dudan beza-

la, gertuko gauzak ia beti
maiteenak eta garrantzitsue-
nak izaten direlako».

IINNKKEESSTTAA�Garrantzitsua iruditzen al zaizu HITZAren harpidetza egitea? Zergatik?

AITOR MENDILUZE
BERTSOLARIA

«Logikoa da HITZAren
zerbitzua ordaintzea»

«Garrantzitsua
iruditzen zait HI-
TZAren lana, kan-
poko albisteez
gain bailarakoak

jasotzea ere  beharrezkoa
baita. Logikoa da ordaintzea,
zerbitzu batengatik».

JUAN KRUZ IGERABIDE
IDAZLEA

«Bestela oso zaila
dute aurrera egiteko»

«Bai. Horrelako
ekimenek, beste-
la, aurrera egite-
ko oso zaila bai-
taukate. Euskal

prentsarentzat oso zaila da
aurrera egitea laguntzarik ez
badu».

JOSE LUIS HUARTE
LIBURUZAINA

«Orain inguruko
herrien berri dugu»

«Bai. Arrazoi as-
korengatik, ho-
rien artean: gu,
inoiz eskualde-
koak izan ez ga-

ren arren, orain, Tolosaldeko
herri txikien berri ere badu-
gulako».

MIGUEL ZEBERIO
MUSIKARIA

«Bere lekua du
egunerokotasunean»

«Oso proiektu in-
teresgarria da HI-
TZA eta bere lekua
du egunerokota-
sunean. Normala

denez, gauzek bere kostua
dute. Bestalde, edukietan ga-
beziak dituela uste dut».

«Atsedenaldi baten beharrean nago»
Jose Manuel Luluagak, Lulu-k,
urte asko daramatza gaztetxo-
ak entrenatzen. Baina denbo-
raldi honetan Hirugaren Mai-
lan jokatzen duen Tolosa en-
trenatzen aritu da. Aurtengoa
maila honetan jarduten den le-
hendanbizikoa eta azkena izan
da, baina taldearekiko esker
hitzekin amaitzen du bere lana.
12. geratuta,  noiz jakingo du-
zue maila berean mantentzen
zareten ala ez?
Oraindik aste bat-edo itxaron
beharra daukagu, promomzio-
ko emaitzak-eta jakin arte. Bai-
na oso zaila da jaistea, ziurre-
nik mantendu egingo gara.
Hirugarren Mailan lehen aldiz
aritu da talde hau. Zer nolako
balantzea egiten duzu?
Orokorrean, oso baikorra. Iaz-
ko jende berak jarraitu du eta.

JJOOSSEE  MMAANNUUEELL  LLUULLUUAAGGAA�TOLOSA CF-KO ENTRENATZAILEA

Hala ere, pena izan da, oso
ongi hasi baikinen, ilusioz eta
indartsu, baina denboraldia-
ren amaieran gauzak okertu
egin ziren.
Zergatik uste duzu jaitsiera
hori eman zenutela?
Hasieran defentsan oso indar-
tsu aritu ginen, horregatik, go-
len bat sartuz gero, hiru pun-
tuak guretzat ziren. Baina den-
boraldiaren amaieran gehiago
kostatzen zitzaigun golak sar-
tzea, azkeneko metroetan ez
genuen asmatzen eta defentsa
lana ere ahuldu egin zen. On-
dorioz, hiru puntuak lortzea
asko kostatzen zitzaigun.
Talde oso gaztea izanda, zer
moduz ikusi duzu?
Taldea ondo, orain, oso ongi
etorriko litzateke talde bera
mantentzea. Esperientzia al-

detik ikasi egingo baitute, eta
ongi etorriko zaie datorren ur-
terako.
Entrenatzaile lanak uztea
erabaki duzu. Zergatik?
Eguberrietarako erabakia
nuen hau, atsedenaldi bat be-
har dut. Futbola gehiegi bizi
dut, eta deskonektatu beharra
daukat.
Hala ere, itzulerako ateak ire-
kita al daude?
Printzipioz, oraindik ez dut
pentsatu nahi.Atsedenaldi ba-
ten beharrean nago.
Zuretzat ere lehendabiziko
aldia izan da maila honetako
talde batean...
Bai, eta alde horretatik oso es-
perientzia ona izan da. Baina
orain, taldeari ere ongi etorri-
ko zaio beste modu batera ohi-
tzea, dinamikaz-eta aldatzea,

LEIRE MONTES

eta baita gauza berriak ikastea
ere.
Mailaz igotzea izango al du
helburu Tolosak hurrengo
denboraldian?
Kategori gogorra da Hiruga-
rren Maila, eta bertan manten-
tzea ere ez da erraza. Bizkaian
oso talde onak daude, gainera.

Bost pertsona
atxilotu dituzte
droga sare 
batekin lotuta

BELAUNTZA�

Ustezko errudunak
Belauntzan eta 
Donostian 
atzeman dituzte

E. EZEIZA

Espainiako Poliziak estupe-
faziente sare bateko ustezko
bost kide atxilotu zituen aste-
buruan. Belauntzan eta Do-
nostian egin zituen atxiloke-
tak, eta bertan 1,6 kilo kokai-
na, 17.900 euro eta
dokumentaziorik gabeko es-
kopeta bat atzeman zituzten.

Atxilotuen artean, 26 urte-
ko belauntzar bat eta 32ko
donostiar bat daude. Nahiz
eta gainontzekoak ere Do-
nostian bizi, bi brasildarrak
dira eta bat Ekuadorkoa.

Bestalde, probak lau etxe-
bizitzetan egindako miaketa-
tatik lortu zituzten. Lehenen-
goa Belauntzan egin zuten,
non 1,5 kilo estupefaziente,
kokaina, eta beste hainbat
elementu aurkitu zituzten.
Gainontzeko hirurak Donos-
tian eman ziren, eta hauetan
100 gramo kokaina, doku-
menturik bageko eskopeta
bat, deskarga elektrikoak
emateko tresna bat eta estu-
pefaziente sareari lotutako
beste hainbat elementu aur-
kitu zituzten. Hauek denak
eta beste hainbat proba gor-
deak izan dira, azterketak
egin ahal izateko. Iturriek ja-
kitera eman dutenez, opera-
zio hau ikerketa luze baten
azkena izan da. Lanak azaro-
an hasi zituzten polizilek, eta
nazionalitate ezberdinetako
beste 10 pertsona ere izen-
datuta daude, denak ere es-
tupefaziente sareari lotuta.

ERREDAKZIOA

Isidro Larrañaga Akordeoi Or-
kestrak kontzertua eskainiko
du gaur Villabonako Txistula-
rien plazan. 20:00etan hasiko
da emanaldia. Leku ireki bate-
an akordeoi doinuez gozatzeko
aukera izango dute, beraz,
emanaldira joaten direnek.

Orkestra 1980. urtean sortu
zen eta egun 14 eta 35 urte bi-
tarteko 40 musikariz osatutako
taldea da. Partaide gehienak
goi mailako musika ikasketak
amaitzen ari dira eta gainera-
koek amaituta dituzte ikasketa

VILLABONA�MUSIKA

Isidro Larrañaga Akordeoi Orkestraren
emanaldia, gaur, Txistularien plazan 

Isidro Larrañaga Akordoi Orkestrak bere 25. urteurrenean Tolosako Leidorren eskainitako kontzertua. HITZA

horiek. Sari ugari jaso dituzte
hainbat herrialdeetan parte
hartutako ekitaldietan.

Egun, askotariko estiloak bil-

tzen dituzten kontzertuak es-
kaintzen ditu orkestrak, Isidro
Larrañaga Morenoren zuzen-
daritzapean.

Martinez eta Gorostegi,
Euskadiko txapeldunak

VILLABONA-ZIZURKIL�HALTEROFILIA

Danena-Olaederrako beste pultsulariak ere
lehenengo postuetan sailkatzea lortu dute

ERREDAKZIOA

Danena-Olaederra pultsulari
taldekoek beste behin oso
emaitza onak lortu dituzte.
Kasu honetan, Euskadiko Txa-
pelketan (banaka, taldeka eta
federazioka) eta Kadete eta
Promesen Ligan hartu dute
parte. Teddy Martinezek gizo-
nezkoetan eta Lourdes Goros-
tegik emakumezkoetan lortu
zuten Euskadiko txapeldunak
izatea banakakoan, maila guz-
tiak kontuan hartuta.

EuskadikoTxapelketan on-
doko postuak lortu zituzten
pultsulariek: 56 kilotan, Iker
Martinez lehenengoa (bi den-
boratan, 15 urte azpikoen
errekorra lortu zuen,67 kiloko
markarekin); 62 kilotan, Igor
Sasian lehenengo eta Jon Lo-
pez hirugarren; 69 kilotan,

Aritz Salaberria izan zen biga-
rren; 77 kilotan, Jon Ander
Iriarte bigarren; 85 kilotan,
Teddy Martinez lehenengoa;
eta 105 kilo baino gehiagoko
mailan, Jon Tecedor bigarren
sailkatu zen. Emakumezkoe-
tan, Lourdes Gorostegi lehe-
nengoa izan zen bere mailan,
75 kilotan. Taldekako sailka-
penean zein federaziokoetan,
Gipuzkoak lehenengo postua
lortu zuen.

Bestalde, Kadeteen Ligan,
Iker Hernandez lehenengo
postuan sailkatu zen, Julen In-
txausti zortzigarren, Jokin Ur-
kizu hamaikagarren eta Enaitz
Robles hamairugarren. Talde-
kakoan bigarren izan ziren.
Promesetan, Angel Martin bi-
garren izan zen eta Adrian Sa-
siain zortzigarren. Taldeka bi-
garren sailkatu ziren.

Joko interaktiboak ere 
natura zaintzeko baliabide
I. Garcia�Hogei bat haur bildu ziren atzo Atxulondo kultur etxe-
an Aste Berdearen baitan antolatutako beste ekitaldi batera.
Kasu honetan, Lurra eta biok joko interaktibo batean parte har-
tzeko aukera izan zuten haurrek. Bertan, esaterako, ingurumena
errespetatzeko eta zaintzeko bainugelan egin beharreko prakti-
kak erakutsi zizkieten haurrei. IMANOL GARCIA

ZIZURKIL�ASTE BERDEA

Buztinez egindako lanak margotzeko txanda
Erredakzioa�Onddo Gazte Asanbladak aurreko
larunbatean beste tailer bat antolatu zuen hau-
rrentzat. Txistularien plazan elkartuta, aurretik
buztinez egindako lanak margotzeko txanda

VILLABONA�GIZARTEA

izan zuten. Haur, gazte, zein helduek parte hartu
zuten tailerrean. Onddokoek azaldu dutenez,
beste tailer batzuk ere prestatuko dituzte hau-
rrentzat aurrerantzean. HITZA

NEREA URBIZU

Gipuzkoako Eskolarteko XXVI.
Bertso Txapelketan eskualde-
ko hainbat bertso eskolek har-
tu dute parte. Baita maila polita
erakutsi ere, aurreko ostirale-
an jokatutako lehian. «Oso
maila handia egon da», Amaia

KULTURA�

Txikietan Urretxu-Zumarragak eta banakakoetan Zarauzkoak
irabazi dute; Alegia-Usurbil eskolakoek ere parte hartu dute

Haritz Mujika, Ane Labaka eta Unai Mendizabal bertsolariak. HITZA

Finalean, Urretxu-Zumarra-
ga, Aizarnazabal, Asteasu eta
Alegia-Usurbil aritu zen. Urre-
txu-Zumarraga zen iazko txa-
pelduna, eta aurten ere ez zuen
hutsik egin.Asteasu taldea oso
hurbil ibili zen, eta askoren us-
tez eurek merezi zuten txapela.
Hala ere, denak konforme ge-
ratu ziren.

Asteasu taldeko Ane Labaka
lasartearrak Euskal Herriko fi-
nalerako txartela eskuratu
zuen Urretxu-Zumarragako
Amaia Iturriotzekin batera. Al-
tsasun izango da finala hilaren
24ean. Lehia horretan Euskal
Herri osoko gaztetxoak lehia-
tuko dira.

Epaile lanetan Antton Kaza-
bon (Oiartzun), Nahikari Gabi-
londo (Zarautz) eta Mikel Aiz-
purua (Mutriku) aritu ziren.

Agirre Asteasu eta Alegia-
Usurbil eskoletako irakasleak.

Taldeka eta binaka izan da
txapelketa, eta taldekakoen ar-
tean iazko taldea izan da garai-
le: Urretxu-Zumarraga, alegia.
Banakako bertsoetan, aldiz,
Zarauzko gazte bat izan da ira-
bazle, eta baita bigarrena ere.

Asteasu eta Alegia-Usurbil
taldeek Zarautzen kantatu zu-
ten maiatzaren 12an. Handie-
tan ere Villabona-Amasako Be-
ñat Iguaran, Oihana Iguaran
eta Aritz Garinek kantatu zu-
ten, 14-18 urte bitartekoetan.
Hauek banaka egin behar izan
zituzten bertsoak.

Finalaren eguna

Ez zuten zorte handirik izan eta
finaletik kanpora geratu ziren
bakarlari hauek. Esan beharra
da Aritz Garin duela bi urte fi-
nalean izan zela.

Txikietako eskualdeko bi tal-
deak finalera pasatu ziren. Ale-
gia-Usurbil taldean dauden
bertsolariak hauek dira: Ima-
nol Irazustabarrena (Alegia, 12
urte), Ugaitz Agirre (13 urte),
eta Ander Izeta (12 urte).

Asteasukoan, berriz, hauek
izan ziren bertsolari gazteak:
Haritz Mujika (Asteasu, 10
urte), Ane Lakaba (Lasarte, 13
urte), eta Unai Mendizabal (Zi-
zurkil, 13 urte).

Uda berezia
pasatzeko
‘Uda 2006’ 
antolatu dute 

ALTZO�

Udaletxetik haur, 
gaztetxo eta begirale
izan nahi dutenentzat
deialdia zabaldu dute

N. URBIZU

Aurten ere haur eta gaztetxo-
entzat Uda 2006 antolatu
nahi dute Altzon. Hilaren
26tik uztailaren 21era izango
da. Horretarako deialdia lu-
zatu dute, alde batetik partai-
de izan nahi duten haur eta
gaztetxoei, eta bestetik begi-
rale izan nahi duten heldua-
goei ere.

Interesa dutenek udaletxe-
an izena eman behar dute, hi-
laren 13a baino lehen.

Kontuan izan beharreko
berezitasunetako bat hau da:
haur eta gaztetxoak 3 urtetik
14ra bitartekoek izan behar-
ko dute.

Begiraleak ere behar dira

Herriko haurren ardura har
dezaten, begiraleak beharko
dira. Udaleku hauetarako,
begiraleak izango direnak
aukeratzerakoan eskarmen-
tua baloratuko dute.

Ondo pasatzeko aukera
hau aprobetxa dadin, gonbi-
dapena luzatu egin dute
Udalekoek eta elkartekoek.

Festetarako
txistularien 
entsegua 
egingo dute

ALEGIA�

N. URBIZU

Alegiako festak Karmenetan
ospatu egiten dira,eta aurten
ere herriko txistulariak kon-
tuan hartuko dituzte.

Festetako igandean, uztai-
laren 16an, alegia, kalejira
egingo dute herrian zehar.
Horrela nahi izan du Jai Ba-
tzordeak.

Entsegua egingo dute
bihar, ostiralean, 20:00etan,
Kultur Etxean. Aurreko bile-
ran lehenengo entsegu hau
egitea erabaki zuten. Inork
partituren bat behar badu,
bertan eskura dezakeela
adierazi dute antolatzaileek.

EEMMAAIITTZZAAKK�

TXIKIETAN SARITUAK
Urretxu-Zumarraga.
Txapelketa irabazi du aurten.
Iaz ere talde hau izan zen
txapelduna.

HANDIETAN SARITUAK
Oier Aizpurua. Zarauztarra.
Hodei Iruretagoiena.
Zarauztarra.

EUSKAL HERRIKORA DOANA
Ane Labaka. Lasartearra
bada ere, Asteasuko bertso
eskolan aritzen da.

BERTSO PAPERETAN
Oihana Iguaran. Bigarren
saria lortu zuen Amasako
gazteak. 



««TToolloossaallddeekkoo  lluurr  jjaabbeeeennggaann
eerraaggiinnggoo  dduu  ggeehhiieenn  AAHHTTkk»»

IÑIGO TERRADILLOS

«AHTk nekazaritza bortizki
erasotuko duela» eta, ondo-
rioz, baserritarren etorkizuna
«kolokan» jarriko duela adie-
razi zuen Euskal Herriko Neka-
zarien Elkarteak atzo, Aldaba
Txikin eskaini zuen prentsau-
rrekoan. Tolosako auzoko kas-
koaren albo batetik, hain zu-
zen, aurreikusi dute igaroko
dela AHTren trazatua, eta ho-
rregatik aurkeztu zituzten ber-
tan proiektu horrekiko desa-
dostasunak eta izango dituen
«ondorio larriak». Halaber, To-
losaren goikaldetik igaro oste-
an, Anoeta, Zizurkil eta Aduna
aldera joko duela AHTren tra-
zatuak eta, ondorioz, Tolosal-
deko lur jabeak «erasotuko»
dituela gehien AHTk adierazi
zuten.

Eneko Karrerak, EHNEko le-
hendakariak, Jaurlaritzak ez
duela proiektuaren inguruko
informaziorik eman eta eman
duen informazioa okerra izan
dela salatu zuen; «300 baserri
ingururi erasango diela adie-
razi zuten pasa den astean,bai-
na hori gezurra da; izan ere, az-
piegitura erraldoi hau zona
menditsuan egingo denez, lur-
sail gehiago harrapatu behar-
ko ditu azkenean». Bestalde,
«bere inguruan segurtasun
gune handiak beharko ditue-
nez», lurraldea erabat zatituko
duela azaldu zuen eta, gainera,
«obrengatik iturriak desbide-
ratu egingo dituzte, baserri
asko urik gabe geratzeko arris-
kuarekin». Nekazal lurrekiko

AHT�

AHTk baserritarren etorkizuna «kolokan» jarriko duela salatu du EHNEk, AHT
Gelditu! Elkarlanak etzi deitutako Donostiako manifestazioarekin bat eginez

Aldaba Txikin, atzo EHNEk eskani zuen prentsaurrekoaren une bat. I. TERRADILLOS

ziorik ez izate horrek baserri-
tarrak asko kezkatzen dituela
gehitu zuen; izan ere, «beraien
ogibidea dago jokoan, eta urte
askotako historia gal daiteke 
AHTren ondorioz».

Aldaba Txikin du bere base-
rria Begoña Aristik, eta zuze-
nean bereari eragingo ez dion
arren, obrek bideetan-eta era-
gina izango dutela uste du; «ez
guk ez eta udaletxean ez daki-
gu ezer ziurrik»,dio. Juan Migel
Aristik, bestalde, Zizurkilen du
ikuilua, eta beldur da «AHT
dela-eta ziurrenik bota egin
beharko baitugu». Aristiri pe-
nagarria iruditzen zaio duten
informaziorik eza; «salduta
sentitzen dugu geure burua».

Hala, EHNEk AHTren «ondo-
rio larriak» salatzeko, AHT Gel-
ditu! Elkarlana plataformaren
deialdiarekin bat eginez, etzi
Donostian izango den manifes-
taziora deitu ditu herritarrak.

«erasoaz» gain, inbertsioak
ere zuzenean nekazaritza arlo-
ari eragingo diola adierazi
zuen Karrerak; izan ere, «120
urteetako aurrekontua adina-
koa izango da, beraz, hipoteka-
tuta geratuko da etorkizuneko
nekazaritza; garbi dago izuga-
rrizko jipoia izango dela Lehen
Sektorearentzat, eta uste dugu
jendea ez dela konturatzen
izango dituen ondorioetan».

Nekazaritza sailaren «ardu-
ragabetasuna» ere salatu du
EHNEk; «Jaurlaritzak Lurranek

finantzatu eta erabiltzen du
AHTrako lurrak desjabetzeko,
eta hasiak dira aurrejubilazio-
ak eskaintzen nekazariei».

Baserritarrak kezkatuta

Baserritarrez gain, udaletxee-
tan ere ez dutela AHTren infor-
mazio gehiegirik gehitu zuen
Karrerak; «inork ez daki ezer,
ez nekazaritzan ez eta gizarte-
an ez baita eztabaidarik eman,
eta guk eztabaida soziala eska-
tzen dugu». Halaber, informa-

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

TXARAMA�

‘Erreleboa’
antzezlana bihar
kultur gunean
Uli Mankomunitateak antola-
tuta, bihar, 20:00etan, Txara-
mako kultur-osasun gunean
Erreleboa antzezlanaz goza-
tzeko aukera izango da. Iker
Galarza eta Joseba Usabiaga
aktore tolosarrek soldadus-
ka egiten ari diren bi gazte
irudikatuko dituzte antzezlan
«entretenigarri eta umore-
tsu» honetan; bata soldadus-
ka bukatzen ari den bitarte-
an, bestearentzat esperien-
tzia berri bilakatuko da.

OREXA�

Tutorearen bisita
izango da gaur
KZgunean
Gaur izango da tutorearen
bisita Orexako udaletxeko
ganberan dagoen KZgune-
an. Goizean, 09:00etatik
13:00etara izango da tutorea
bertan erabiltzaileen zalan-
tzak argitzen.

Italiako
eredutik
ekarpenak
Erredakzioa�Herritar ugari
izan zen AHT Gelditu! Elkarla-
nak antolatuta Valle di Susako
(Italia) Centro Soziale Askata-
suna-ko bi kidek eskaini zuten
hitzaldian, herenegun —argaz-
kian—. Hain zuzen ere, AHT
bertan behera geratu da han
herritarren eta Udalen ekime-
nek bultzatuta. Ostiralean, bes-
talde, bilkura egin zuten Trian-
guloan, «konponbiderako oz-
topoak agerian utziz». HITZA

ENEKO KARRERA
EHNE-KO LEHENDAKARIA

«AHT izugarrizko jipoia
izango da Lehen
Sektorearentzat, 
eta uste dugu jendea 
ez dela konturatzen»

JUAN MIGEL ARISTI
BASERRITARRA

«Penagarria iruditzen
zait baserritarrok dugun
informaziorik eza;
salduta sentitzen dut
neure burua»



PPllaazzaakkoo  TTxxaappeellkkeettaann
ffiinnaall--llaauurrddeenneettaarraakkoo
bbiikkootteeaakk  eezzaagguunn  ddiirraa

ERREDAKZIOA

Sailkapeneko ligaxka bukatu
dute Plazako XIV. Eskuz Bina-
kako Txapelketan, eta jada fi-
nal-laurdenetarako sailkatu di-
ren 8 bikoteen zerrenda ezagu-
tarazi dute antolatzaileek.

Hiru taldetan banatuta joka-
tu dute aurreko fase hori. Ho-
rrela, sailkapeneko irizpideen
ariora, «talde bakoitzetik le-
hendabiziko eta bigarren gel-
ditu diren bikoteak» igaro dira
final-laurdenetara; eta zortzi-
kotea osatzeko, «hiru taldeeta-
ko hirugarren sailkatuen arte-
an emaitza onenak dituzten
bi». Hala, «gurutzatuan, eta tal-
de berekoak elkarren aurka

LEITZA�KIROLAK

8 bikote onenek etzi jokatuko dute, era gurutzatuan; 
irabazleak zuzenean sailkatuko dira finalerdietarako

egokitzeko moduan ez direla»,
zehaztu dutenez, larunbat ho-
netan berean, 17:00etatik au-
rrera jokatuko dituzten lau
partidak izendatuta daude.

Irabazle ateratzen direnak
zuzenean finalerdietarako sail-
katuko direla esan dute, 1. eta
2. partidakoek, eta 3. eta 4.eko-
ek jokatuz horietan.

Talo Eguna heldu den
irailera atzeratu dute 

GIZARTEA�

Ordurako, taloz egindako pintxo edo plater
erakusketa egiteko asmoa agertu dute 

J. ASTIBIA

Ekainaren 18an zuten egite-
koa Talo Eguna, Leitzan, Pla-
zaola Patzuergoak eta Udalak,
bertako talogileekin batera.
Atzo turismo bulegotik egun-
kari honi baieztatu ziotenez,
ordea, atzeratu egin dute, «az-
ken bolada honetan egutegia
bete samarra» dagoela arra-
zoituz.

Plazaola Patzuergoko ge-
renteak azaldu duenez, «orain
igaro berria da Kultur Astea;
hurrengo astean Musika Es-
kolakoen kontzertua izanen
da; egitaraua nahiko beteta
dago». Erantsi zuenez, «gai-
nera, taloak aukeran egon
dira lehengo astean bertan,
Kultur Astean;eta are gehiago,
Talo Egunerako Musika Esko-
lakoen kontzertua genuen
prestatuta, beraz, gauzak
errepikatzea ere bazen, ez zen

gauza berririk eskaintzen.
Hortaz, atzeratzea erabaki ge-
nuen, lehengo astean bildu gi-
nenean», argitu zuen berak.

Hala, uda bukaera alderako
finkatu dute data: «Irailaren
10ean eginen dugu», zehaztu
zuen. Ordurako, Talo Egunari
«berrikuntza bat» ere erantsi-
ko diotela iragarri zuen. Izan
ere, «taloz egindako plater eta
pintxoen erakusketa» egitea
bururatu zaie.

Bertan, patzuergoko bazki-
de diren jatetxeek, tabernek,
landetxeek parte hartu omen
dezakete; «eta Leitzako edo-
zeinek ere bai, herrian egite-
koa denez». «Sukaldariek be-
ren proposamenak prestatze-
ko beta badute ordurarte,
probak egiteko-eta», baina
izena eman hil honen bukaera
baino lehen egin behar dela
gogoratu dute, Plazaolako tu-
rismo bulegoan.

Hilaren 15ean
NAN delakoa
egiteko aukera
udaletxean

LEITZA�

ERREDAKZIOA

Ekainaren 15ean, 09:00eta-
tik 11:30era bitartean, NAN
delako nortasun agiria be-
rritzeko aukera izanen da
Leitzako udaletxeko biga-
rren solairuan.

Izena emana izan ez arren,
bertatik jakinarazi dutenez,
«interesatua dagoen edo-
nork» berritu omen dezake
karneta.

Errepresioa
gelditzeko
eskatuz PSOEri
J. Astibia�Pasa den ostiral
iluntzean, Euskal Herriko herri
frankotan bezala, elkarretara-
tzea egin zuten Leitzan ere ez-
ker abertzaleak egindako
deialdiari jarraituz. «Benetako
konponbide demokratikoaren
alde», PSOEri «bukatu ez diren
atxiloketak, torturak eta kar-
tzeleratzeak, zitazio eta fidan-
tzak… Oro har aurrera erama-
ten ari den errepresiozko joka-
bidea alde batera utzi eta
geldiarazteko» eskatzeko egin
zuten. J. ASTIBIA

LEITZA�POLITIKA

SSAAIILLKKAAPPEENNAA�

A Taldea I G AT KT
Bengoetxea-Gartzia 3 0 66 27
Zeballos-Iriarte 2 1 58 42
Sagastib.-Arburua 1 2 35 54
Tximista-Bordazpi 0 3 30 66

B Taldea
Aldaia-Olano 3 0 66 47
Zubillagatarrak 1 2 57 62
Anduezatarrak 1 2 58 64
Lazkano-Alduntzin 1 2 56 64

D Taldea
Alduntzin-Sagastib. 3 0 66 45
Makatzagatarrak 2 1 53 48
Lazkano-Buldain 1 2 53 62
Telletxea-Zabaleta 0 3 49 66

FINAL-LAURDENAK
1. Bengoet.-Gartzia/Lazkano-Buldain.
2. Alduntzin-Sagastib./Anduezatarrak.
3. Aldaia-Olano/Zeballos-Iriarte.
4. Zubillagatarrak/Makazagatarrak.



ZORIONAK
Juani eta Inaxio (Irura). 

Gaur urrezko ezteiak egiten dituzte. 
Zorionak familia guztiaren partetik.

URTE ASKOAN
Zorionak, txo! 

29 urte. 
‘Koadrilaren’ partetik.

Txikien emanaldia, Anoetan; bazkarian 425 lagun elkartu ziren. HITZA

600 lagun inguru bildu zen Jesusen Bihotza ikastolara. HITZA

EEllkkaarrrreekkiinn,,  iikkaassttuurrtteeaarrii  aagguurr
TOLOSALDEA�Ikastolaren Eguna egin dute Tolosako Laskorainen, Ibarrako

Uzturpen, Villabona-Zizurkilgo Jesusen Bihotzan eta Anoetako Herri Ikastolan

AAGGEENNDDAA�

DEIALDIAK

Ibarra. Gorritira irteera
antolatu du Haitzetan Raju
mendi taldeak igandean.
Sua filmarako grabaketa ere
egingo dute arratsaldean.
Izen-ematea, Ibarrako Atarin
eta Zubiaurren, Tolosako
Denak-en eta 652 71 58 00
telefono zenbakian.
Tolosa. Adinekoen Astea:
10:30ean, meza; 11:00etan,
galderen lehiaketa eta sari
banaketa; 17:00etan,
txokolatada lorategian.

ERAKUSKETAK

Alegia. Maite Itsasoren
margolanak. Hilaren 21a
arte, Jubilatuen tabernan.
Tolosa. Aterpeak. Miguel
Angel Oriberen eskultura
erakusketa. Uztailaren 1a
arte, Aranburu Jauregian.
Tolosa. Jesus Lopez
Zuluetaren lanak. Hilabete
osoan, Saikin tabernan. 
Zizurkil. Atxulondo kultur
etxean klima aldaketari
buruzko erakusketa izango
da, igandea bitarte. 

GUARDIAKO FARMAZIAKK

Gaur
Areso. Goizueta, F. Loidi Etxea. 112.
Tolosa. Olarreaga, A. Korreo kalea, 2.
943 67 01 28.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe Landarekin,
HITZAren errepasoa, albisteak,
elkarrizketak, agenda, lehiaketa, 
disko eskainiak...
21:00-22:00. Gora Euscadi Txistulari.
21:00-23:00. Gau bero.

�HITZAk ez du bere gain hartzen

egunkarian adierazitako esanen eta

iritzien erantzukizunik.

ERREDAKZIOA

Azkenetan da ikasturtea,
eta Tolosaldeko eta Lei-
tzaldeko ikastetxeetan,

azken txanpan murgilduta
dauden honetan, jaialdiak eta
era guztietako ekitaldiak anto-
latzen ari dira kurtsoa behar
bezala agurtzeko. Pasa den as-
teburuan, esaterako, lau zen-
trotan ospatu dute Ikastola
Eguna: Tolosako Laskorainen,
Ibarrako Uzturpen, Villabona-
Zizurkilgo Jesusen Bihotzan
eta Anoetako Herri Ikastolan.

Uzturpen triatloia egin zuten; argazkian, patinatzaile trebeak. HITZA Jaialdia Laskorainen; bazkarian, 700 lagun elkartu ziren. HITZA

AAGGUURRRRAAKK�

Eguraldi bikainak lagundu-
ta, eta giro onean, ikasleek,
ikasle ohiek, irakasleek, langi-
leek eta senitartekoek bat egin
dute egun berezi honetan. De-
netik izan dute, gainera, egu-
naz gozatzeko:Laskorainen txi-
rrindulari bira, jaialdia, paella
jatea, dantzaldia...; Uzturpen
triatloia, jolasak, kirolak, baz-
karia...; Anoetan ibilaldi neur-
tua, jokoak, futbol partida ikas-
le-irakasle eta Ikastolaren Jun-
ta...; eta dantza, jokoak, disko
festa, DBH 3koen taberna dirua
ateratzeko... Jesusen Bihotzan.

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2244 hotzena 2211 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

(zalantzak argitzeko, harpidedun egiteko...) 994433  3300  4433  4466


